
    ᑐᓴᒐᒃᓴᖅ 
 

ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᖓᑦ 
ᑭᐅᔾᔪᑎᖃᖅᐳᖅ ᑲᓇᑕᒥ ᓈᓚᐅᓯᕆᓂᕐᒧᑦ ᑏᕖᓕᕆᓂᕐᒧᑦ ᑲᑎᒪᔨᖏᑦᑕ 

ᑐᓴᖅᑎᑦᑎᔾᔪᑎᖓᓐᓄᑦ 
 

ᐃᖃᓗᐃᑦ, ᓄᓇᕗᑦ (ᑎᓰᕝᕙ 1, 2000) - ᑮᓇᐅᔭᓕᕆᓂᕐᒧᑦ ᒥᓂᔅᑕ ᑭᐅᓪᕙᓐ ᐃᖕ ᐅᖃᓚᐅᖅᑐᖅ ᑖᒃᑯᐊ 
ᓈᓚᐅᓯᕆᓂᕐᒧᑦ-ᑏᕖᓕᕆᓂᕐᒧᑦ ᑲᒪᑎᔨᖏᑦ ᓇᓪᓕᐊᓂᒃ ᐅᖁᒪᐃᓐᓂᖅᓴᐅᑎᑦᑎᒐᑎᒃ ᐃᓱᒪᓕᐅᕈᑎᖃᓚᐅᖅᑐᑦ 
ᐅᖄᓚᐅᓯᕆᔨᒃᑯᑦ ᓄᐊᔅᕕᑦᑎᐅᓪ NorthwesTel ᐱᔨᑦᓯᕋᐅᑎᖃᕐᓂᕐᒧᑦ ᑐᒃᓯᕋᐅᑎᒋᔭᖏᓐᓂᒃ. 
 
"ᖁᕕᐊᓲᑎᖃᕋᓗᐊᖅᑎᓪᓗᑕ ᒥᑭᓪᓕᒋᐊᕐᓂᖏᓐᓂᒃ ᐅᖓᓯᒃᑐᒧᑦ ᐅᖄᓚᓗᓂ ᐊᑭᐅᔪᑦ ᑕᒪᓐᓇ ᐃᑲᔫᑎᓂᐊᖅᑐᖅ 
ᐊᒥᓱᓄᑦ ᖃᑕᙳᑎᒌᓄᑦ ᐊᒻᒪᓗ ᓇᖕᒥᓂᖅ ᐱᓕᕆᕕᖃᖅᑐᓄᑦ,  ᖁᕕᐊᓲᑎᖃᙱᑦᑐᒍᑦ ᑕᑯᒋᐊᖅᓴᖅ 
ᐅᓄᖅᓯᒋᐊᖅᑕᐅᓂᖏᓐᓂᒃ ᓄᓇᓕᖕᓂ ᐅᖄᓚᐅᑎᖃᕐᓂᖅ ᐅᖓᓯᒃᑐᒨᕈᓐᓇᖏᑦᑐᓂᒃ ᐊᑭᓕᐅᑕᐅᕙᒃᑐᑦ," ᒥᓂᔅᑕ ᐃᖕ 
ᐅᖃᓚᐅᖅᑐᖅ. "ᐅᖃᐅᓯᕆᓪᓗᒍ ᑖᒃᑯᐊ ᑲᓇᑕᒥ ᓈᓚᐅᓯᕆᓂᕐᒧᑦ ᑏᕖᓕᕆᓂᕐᒧᑦ ᑲᑎᒪᔨᖏᑦᑕ ᑐᓵᑎᑦᓯᓂᕆᓚᐅᖅᑕᖏᑦ 
ᔫᓂᐅᓚᐅᖅᑐᒥ, ᓇᓗᓇᐃᖅᓯᑦᓯᐊᓚᐅᕋᓗᐊᕋᑦᑕ ᑕᒪᒃᑯᐊ ᐊᒥᓱᑦ ᓄᓇᕗᒥᐅᑦ ᐅᖄᓚᐅᑎᖏᑦ ᐅᖓᓯᒃᑐᒧᑦ 
ᐅᖄᓚᔾᔪᑎᖃᙱᑦᑐᑦ ᐊᑭᓖᕌᓂᒍᓐᓇᐃᓪᓕᓂᐊᕐᒪᑕ ᓄᓇᓕᖕᓂ ᐊᑭᓕᐅᑕᐅᒋᐊᖃᖅᑐᓂᒃ." 
 
ᐃᑉᐸᒃᓴᖅ, ᑖᒃᑯᐊ ᑲᓇᑕᒥ ᓈᓚᐅᓯᕆᓂᕐᒧᑦ ᑏᕖᓕᕆᓂᕐᒧᑦ ᑲᑎᒪᔨᖏᑦ ᐊᖏᕈᑎᖃᓚᐅᕐᒪᑕ ᐸᕐᓇᐅᑎᓂᒃ 
ᐊᓯᔾᔨᕈᑕᐅᓂᐊᖅᑐᓂᒃ ᐅᖄᓚᐅᑎᖃᖅᑎᑦᑎᓂᕐᒧᑦ ᐱᔨᑦᓯᕋᐅᑎᓂᒃ ᐅᑭᐅᖅᑕᖅᑐᓕᒫᒥ.  ᒪᓕᒡᓗᒍ ᑖᓐᓇ ᐸᕐᓇᐅᑕᐅᔪᖅ, 
ᐅᖓᓯᒃᑐᒧᑦ ᐅᖄᓚᒍᑏᑦ ᐊᑭᖏᑦ ᒥᑭᓪᓕᒋᐊᕐᓂᐊᖅᑐᑦ;  ᑭᓯᐊᓂ ᑖᒃᑯᐊ ᑲᓇᑕᒥ ᓈᓚᐅᓯᕆᓂᕐᒧᑦ ᑏᕖᓕᕆᓂᕐᒧᑦ 
ᑲᑎᒪᔨᖏᑦ ᐊᖏᕈᑎᖃᓚᐅᕐᒥᔪᑦ ᑖᒃᑯᐊ ᐅᖄᓚᐅᓯᕆᔨᒃᑯᑦ ᐅᓄᖅᓯᒋᐊᕆᒍᒪᓂᖏᓐᓄᑦ $3.00-ᒧᑦ ᑕᖅᑭᑕᒫᑦ ᓄᓇᓕᖕᓂ 
ᐅᖄᓚᐅᑎᖃᖅᑎᑕᐅᓂᕐᒧᑦ ᐱᔨᑦᓯᕋᐅᑎᓄᑦ ᐊᑭᓂᒃ.  ᑖᒃᑯᐊ ᑲᓇᑕᒥ ᓈᓚᐅᓯᕆᓂᕐᒧᑦ ᑏᕖᓕᕆᓂᕐᒧᑦ ᑲᑎᒪᔨᖏᑦ 
ᐊᖏᕈᑎᖃᓚᐅᕐᒥᔪᑦ ᒥᑭᓪᓕᒋᐊᕆᒍᒪᓪᓗᑎᒃ ᐅᖓᓯᒃᑐᒧᑦ ᐅᖄᓚᖃᑦᑕᕐᓂᖏᑦ ᓇᖕᒥᓂᖅ ᐱᓕᕆᕕᖃᖅᑐᑦ ᐊᒻᒪᓗ 
ᐅᓄᖅᓯᒋᐊᕐᓗᒍ $5.00-ᒧᑦ ᑕᖅᑭᑕᒫᑦ ᓄᓇᓕᖕᓂ ᓇᖕᒥᓂᖃᖅᑐᑦ ᐅᖄᓚᐅᑎᖃᖅᑎᑕᐅᓂᕐᒧᑦ ᐊᑭᓕᐅᑎᒋᕙᒃᑕᖏᑦ. 
 
ᒥᓂᔅᑕ ᐃᖕ ᐃᓚᒋᐊᕆᓚᐅᕐᒥᔪᖅ ᑕᒪᒃᑯᐊ ᐊᒥᓱᑦ ᓄᓇᕗᒥᐅᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᑐᓃᖅᑐᑦ ᐅᖃᐅᓯᖃᓚᐅᕐᒥᔪᑦ 
ᐃᓱᒪᒋᔭᒥᓂᒃ ᑖᒃᑯᓄᖓ ᑲᓇᑕᒥ ᓈᓚᐅᓯᕆᓂᕐᒧᑦ ᑏᕖᓕᕆᓂᕐᒧᑦ ᑲᑎᒪᔨᖏᓐᓄᑦ. 
 
"ᓄᓇᕗᑦ ᐃᓱᒪᒋᔭᖏᑦ ᖁᔭᓈᖅᑕᐅᑐᐃᓐᓇᖏᑦᑐᑦ," ᒥᓂᔅᑕ ᐃᖕ ᐃᖃᓚᐅᖅᑐᖅ.  "ᑖᒃᑯᐊ ᑲᓇᑕᒥ ᓈᓚᐅᓯᕆᓂᕐᒧᑦ 
ᑏᕖᓕᕆᓂᕐᒧᑦ ᑲᑎᒪᔨᖏᑦᑕ ᐃᓱᒪᓕᐅᕈᑎᖏᑦ ᐃᓱᒫᓘᑎᑦᑎᓐᓂᒃ ᐃᓱᒪᒃᓴᖅᓯᐅᕈᑎᖃᓚᐅᙱᑦᑐᑦ 
ᐃᓱᓕᑦᑕᕐᕕᖃᖁᓪᓗᒋᑦ ᐅᓄᖅᓯᒋᐊᕈᑎᒋᔪᒪᕙᒃᑕᖏᑦ ᐅᖄᓚᐅᓯᕆᔨᒃᑯᑦ. ᑭᓯᐊᓂ, ᐃᓱᒫᓘᑎᒋᒐᑦᑎᒍ ᓱᓕ 
ᐊᒃᑐᐃᓂᐊᕐᓂᖓ ᐅᓄᖅᓯᒋᐊᕈᑕᐅᔪᑦ ᑮᓇᐅᔭᓕᐅᓗᐊᙱᑦᑐᓂᒃ ᖃᑕᙳᑎᒌᓂᒃ, ᐱᓗᐊᖅᑐᒥ ᓄᓇᓕᖕᓂ 
ᐅᖓᓯᒃᑑᒨᕈᑎᖃᙱᑦᑐᑦ ᐅᖄᓚᐅᑎᖃᖅᑎᑕᐅᓂᖏᓐᓄᑦ ᐱᔨᑦᓯᕋᐅᑕᐅᔪᑦ." 
 
ᑖᒃᑯᐊ ᑲᓇᑕᒥ ᓈᓚᐅᓯᕆᓂᕐᒧᑦ ᑏᕖᓕᕆᓂᕐᒧᑦ ᑲᑎᒪᔨᖏᑦᑕ ᐃᓱᒪᓕᐅᕈᑎᖏᑦ ᒪᑐᐃᖅᓯᖕᒪᑕ ᐅᖓᓯᒃᑐᒧᑦ 
ᐅᖄᓚᖃᑦᑕᕐᓂᕐᒧᑦ ᐊᑭᑦᑐᕋᐅᑎᖃᕈᓐᓇᖅᓯᓂᐊᕐᒪᑕ ᐅᑭᐅᖅᑕᖅᑐᒥ ᑕᒪᓐᓇ ᐃᑲᔫᑎᒍᓐᓇᕐᒥᔪᖅ ᐊᑯᓂᒧᑦ ᓄᓇᕗᒧᑦ.  
ᑖᒃᑯᐊ ᐊᑭᓕᐅᑎᓄᑦ ᐊᓯᔾᔨᐅᑕᐅᔪᑦ ᓂᕆᐅᒋᔭᐅᔪᑦ ᑮᓇᐅᔭᖅᑐᓗᐊᙱᔾᔪᑕᐅᓂᖅᓴᐅᓂᐊᕐᓂᖏᓐᓂᒃ ᒐᕙᒪᒃᑯᑦ 
ᐊᐅᓚᓂᖏᓐᓄᑦ, ᑭᓯᐊᓂ ᐊᖓᔪᖅᑲᐅᑏᑦ ᒫᓐᓇ ᓇᓚᐅᑦᓵᕈᑎᖃᕈᓐᓇᖏᒻᒪᑕ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖄᓚᕕᒋᓗᒍ  
ᕕᓐᑎ ᕼᐊᓗᓇᓐ,  
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᔨ,  
ᓄᓇᕗᑦ ᒐᕙᒪᖏᓐᓂ: 
ᐅᖃᓘᑖ:  (867) 979-5822 
ᓱᑲᑦᑐᒃᑯᑦ:  (867) 979-5833 
ᖃᕆᓴᐅᔭᒃᑯᑦ: whalonen@gov.nu.ca

